
Kazus 

On ərizəçi icazəsiz eksperimental dərmanı əldə etmələrinə icazə verilməməsindən şikayət edən 

xərçəng xəstələridir. Çox sayda ənənəvi müalicə metodlarını tükəndirmiş ərizəçilərə bir özəl 

klinika tərəfindən Kanadada hazırlanmaqda olan və təchizi ödənişsiz olan eksperimental dərman 

barədə məlumat verilmişdi. Hökumətə bu dərmandan istifadəyə icazə verilməsi üçün müraciət 

edilmişdi. Yerli qanunvericiliyə görə, istifadəyə icazə yalnız o vaxt verilə bilər ki, həmin 

dərmana hər hansı başqa ölkədə artıq icazə verilmiş olsun. Mübahisəli dərmanın “rəhmdil 

əsaslarla istifadə”sinə bir neçə ölkədə icazə verilsə də, rəsmi olaraq heç bir ölkədə qeydiyyatdan 

keçməmişdir. Bu səbəbdən, icazə verilməsindən imtina edilmişdi. 

Ərizəçilər iddia edir ki, “son çarə olaraq, risk daşısalar belə, ərizəçilər və həkimləri tərəfindən 

onların halında, həyatlarını xilas etmək üçün uyğun hesab olunan yoxlanılmamış dərmandan 

istifadə etməyi seçmək hüquqları vardır”. Bununla ziddiyyət təşkil edən ictimai marağın isə üç 

tərəfi vardır: birincisi, icazə verilməmiş dərmanın daşıdığı riskdən fərdləri qorumaq; ikincisi, 

icazəsiz dərman istifadəsini tənzimləyən qanunvericiliyin səmərəsinin azalmasına imkan 

verməmək; üçüncüsü, klinik sınaqlarda iştirak edən xəstələrinin sayının azalması ilə yeni 

dərmanların hazırlanmasına mane olunmamasını təmin etmək. 

 

Sual: İcazəsiz eksperimental dərmanın müalicə üçün istifadəsinə icazə verilməməsi 8-ci maddə 

ilə əhatə olunurmu və hazırki kazusla bağlı hansı fikirləriniz var? 

